
((Ha ku xad gudbina amaantayda siday ugu xad
gudubtay Nasaaradu Ibnu Maryam, anigu waxaan

ahay adoon Ilaahay ee i dhaha adoonka Ilaahay iyo
Rasuulkiisa))

Cumar Binu Khadaab Allaha ka raali ahaadee waxaa laga wariyey inuu yiri: waxaan ka
maqlay Nabiga scw isagoo dhahaya: ((Ha ku xad gudbina amaantayda siday ugu xad

gudubtay Nasaaradu Ibnu Maryam, anigu waxaan ahay adoon Ilaahay ee i dhaha
adoonka Ilaahay iyo Rasuulkiisa)).

[Xadiis Saxiix ah] [Waxa wariyay Albukhaari]

Nabigu  scw  wuxuu  reebay  in  xadka  sharciga  ah  la  dhaafiyo  amaantiisa  oo  lagu  sifeeyo
sifaatka Ilaahay iyo ficilka Ilaahay u gaarka ah,  ama in lagu sheego inuu og yahay qaybka,
ama Ilaahay lala baryo, sida ay nasaaradu ku samaysay Ciise Ibnu Maryam nabadi korkiisa
ha ahaatee. Ka dib wuxuu cadeeyey inuu yahay adoon Ilaahay, wuxuuna faray inaan isaga ku
niraahno: adoonkii Ilaahay iyo Rasuulkiisa.

